
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

Հայաստանի Հանրապետության կառավարությանն առընթեր Հայաստանի Հանրապետության ոստիկանությանը գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-ն որոշման մեջ փոփոխություններ և լրացումներ կատարելու մասին                                     որոշման նախագծի վերաբերյալ
  1) Անհրաժեշտությունը` պայմանավորված է նույնականացման քարտերի և կենսաչափական կողմնորոշիչներ պարունակող անձնագրերի հայտերի մուտքագրման ժամանակ ՀՀ քաղաքացիներից 2016թ.-ի սեպտեմբերի 1-ից 10 մատների մատնադրոշմները վերցնելու  աշխատանքների իրականացման  համար անհրաժեշտ միջոցներ նախատեսելու հանգամանքով :

          2) Ընթացիկ իրավիճակը և խնդիրները.
 <<<<Նույնականացման քարտերի մասին>> ՀՀ օրենքում փոփոխություններ և լրացումներ կատարելու մասին>> և << <<ՀՀ քաղաքացու անձնագրի մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքներով նախատեսվում է 2016թ.-ի սեպտեմբերի 1-ից նույնականացման քարտերի և կենսաչափական կողմնորոշիչներ պարունակող անձնագրերի հայտերի մուտքագրման ժամանակ ՀՀ քաղաքացիներից վերցնել 10 մատների մատնադրոշմները:

Ներկայումս գործող կենսաչափական համակարգում նշված ծրագրային լուծումը բացակայում է, հետևաբար, անհրաժեշտություն է առաջացել հնարավոր սեղմ ժամկետում (մինչև օգոստոսի 20-ը) համակարգում ներդնել ծրագրային նոր լուծումներ, ինչպես նաև ապահովել համապատասխան սերվերով: 
Հաշվի առնելով հարցի հրատապությունը և այն, որ կենսաչափական համակարգի ծրագրային և տեխնիկական սպասարկումը մինչև 2017թ.-ի հունվարի 1-ն ապահովելու է լեհական <<ՊՎՊՎ>> ԲԸ-ն, իսկ վերջինիս կողմից նշված աշխատանքների փաստացի կատարումը լիազորված է <<Էյջ Էս Ընդ Էյ>> ՍՊԸ-ին, հետևաբար, գործնականում նշված կարճ ժամանակահատվածում այլ կազմակերպության կողմից ծրագրային նման լուծումների ապահովումն իրատեսական չէ (նման կարճ ժամանակահատված ամբողջ կենսաչափական համակարգի ծրագրային ուսումնասիրումն ու անհրաժեշտ լուծումների առաջարկումը համակարգին անտեղյակ մասնագետների կողմից հետագա աշխատանքների բնականոն ընթացքն ապահովելու համար խիստ ռիսկային է):

Հաշվի առնելով վերոգրյալը, <<Էյջ Էս Ընդ Էյ>> ՍՊԸ-ին կողմից 07.07.2016թ.-ին գրավոր կերպով ներկայացվել է նույնականացման քարտերի և կենսաչափական կողմնորոշիչներ պարունակող անձնագրերի հայտերի մուտքագրման ընթացքում ՀՀ քաղաքացիներից 10 մատների մատնադրոշմների հավաքագրման ծրագրային ապահովման տեխնիկական առաջադրանքը, կատարման ենթակա աշխատանքների համար անհրաժեշտ ծախսերի հաշվարկը, ինչպես նաև ծրագրի գործարկման համար անհրաժեշտ սերվերների և լիցենզիաների գնային առաջարկները,  որը ՀՀ ոստիկանության անձնագրերի և վիզաների վարչության համապատասխան մասնագետների կողմից գնահատվել է բավարար հիմնավորված : 
        3) Կարգավորման նպատակը և բնույթը. 
        Որոշման նախագծով նախատեսվում է ձեռք բերել համակարգչային սերվերներ 13348.8 հազ դրամ գումարով և լիցենզիաների կառավարման համակարգչային ծրագրային փաթեթներ 9334.5 հազ դրամ գումարով, գնման առարկաների գծով գնումները համարելով անհետաձգելի և գնման գործընթացն իրականացնելով բանակցային ընթացակարգը կիրառելու միջոցով՝ առանց գնումների մասին հայտարարությունը նախապես հրապարակելու՝ «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:
   4) Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

    5) Ակնկալվող արդյունքը. 
        Նախագծի ընդունման դեպքում հնարավորություն կընձեռվի սահմանաված ժամկետներում ապահովել նույնականացման քարտերի և կենսաչափական անձնագրերի հայտերի մուտքագրման ժամանակ ՀՀ քաղաքացիներից  բոլոր մատների մատնադրոշմներ վերցնելու օրենքներով սահմանված պահանջը :                                                              
ՀՀ  ոստիկանություն
ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության առընթեր Հայաստանի Հանրապետության ոստիկանությանը գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի թիվ 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 
                                                           ՀՀ ՈՍՏԻԿԱՆՈՒԹՅՈՒՆ
